
ACTA  DA  SESIÓN  ORDINARIA  DO  PLENO  DA  CORPORACIÓN  DO
CONCELLO  DE  VALDOVIÑO,  CELEBRADA  EN  DATA  CINCO  DE
SETEMBRO DE DOUS MIL VINTE E CATRO. 
Expediente: 2024/G010/000011

Valdoviño, 5 de setembro de 2024. 
Hora: 20:00
Lugar: Salón de Sesións da Casa do Concello
Primeira convocatoria 
Celebración sesión ordinaria, previa convocatoria, emitido o decreto 476/2024 de 2 de 
setembro de 2024, para a que se reúnen baixo a Presidencia do Sr. Alcalde, don Alberto 
González Fernández, os/as concelleiros/as: 

PSdeG- PSOE: 
Alcalde
Rosa Ana García López
Sergio Saavedra Gutiérrez 
Benito Manuel Vega Fernández 
Germán Gómez Senra
Tamara Sabín Caamaño

PP: 
Ana María Díaz López
Ana Ángeles Arroyo Pérez (PP)
Kristel Testa Ameneiros 

BNG:
Verónica Hermida García
Andrés Rodríguez Rodríguez

Non asiste por causas xustificadas don Alejandro Antonio Garcia Sousa do grupo 
PSdeG- PSOE e don Cristóbal Colón Leira do grupo PP.

Asistidos da secretaria municipal, dona Carlota González Navarro. Asiste a interventora
municipal dona Elisa Marqués Parrilla.

Abre a sesión o Presidente vista a existencia de quorum, para entrar nos asuntos da Orde
do Día: 

I. PARTE DISPOSITIVA

1º.- APROBACIÓN, SE PROCEDE, DO BORRADOR DA ACTA DA SESIÓN 
01.08.2024 (ORDINARIA). - 

O sr. Alcalde,  que preside a sesión, pregúntalles aos concelleiros se teñen que facer
algunha  observación  á  devandita  acta  do  01.08.2024,  e  ao  non  facerse  ningunha
alegación, declara que a acta da sesión plenaria queda aprobada sen ningunha obxección
polo Pleno da Corporación (votación ordinaria e aprobada por unanimidade)

2º.- APROBACIÓN INICIAL DA MODIFICACIÓN PUNTUAL DA RELACIÓN
DE  POSTOS  DE  TRABALLO  DO  CONCELLO  DE  VALDOVIÑO
(ADMINISTRATIVO DE CONTRATACIÓN,  ADMINISTRATIVO,  TÉCNICO
DE XESTIÓN E OPERARIO).- 

DITAME AO PLENO DA CORPORACIÓN:

A  comisión  de  Planificación  Territorial  e  Xestión  Administrativa,  en  sesión
extraordinaria,  que  celebrou  en  data  vinte  e  oito  de  agosto/2024,  adoptou  ditame
favorable sobor da aprobación da aprobación inicial da modificación puntual da relación
de postos de traballo do Concello de Valdoviño , co sentido do ditame e á vista da
proposta  sometida  á  consideración  da  comisión  dita,  PROPONSE  ao  Pleno  da
Corporación adoptar acordo co seguinte texto

“Expediente: 2024/X999/000007

Vistos os informe técnicos elaborados por JLTUDO de data 11.01.2024 e 14.08.2024.

En data 18.01.2024 celébrase a mesa xeral de negociación cos sindicatos en relación a
modificación do expediente de modificación puntual da Relación de Postos de Traballo
do Concello de Valdoviño no que se manifesta a súa conformidade.

Vista a providencia de alcaldía de data 15.01.2024 na que dispón que se leve a cabo a
tramitación do expediente de modificación da RPT.

Vistos os informe de Secretaría de data 23.01.2024 e 20.08.2024. 

Visto o informe da Deputación Provincial de data 01.03.2024. 

Visto  os  informes  de  Intervención  de  data  25.01.2024,  22.07.2024,  24.07.2024  e  o
02.08.2024.

Esta  Alcaldía,  PROPÓN  ao  Pleno  da  Corporación  a  adopción  dos  seguintes
ACORDOS:

Primeiro.- Levantar o reparo formulado pola intervención municipal no seu informe
con referencia desfavorable 40/2024 (informe nº EMP 88/2024), de data 2 de agosto de
2024  motivado na necesidade da regularización dos postos de traballo e a necesidade de
contar  con  operarios  municipais;  e  vista  a  legalidade  da  modificación  pretendida
dacordo cos informes da secretaria  municipal,  Deputación  da Coruña e os informes
técnicos.

Segundo.- Aprobar inicialmente a modificación da RPT ao posto de persoal afectado:

.- PERSONAL FUNCIONARIO

Administrativo/a de Contratación 

Modificación:  Código  1003,  denominación  dos  posto:  Administrativo/a  de
Contratación,  dotacións  de  postos:  1,  complemento  de  destino:  22,  complemento
específico:  12.557,43 €,  tipo  de posto:  singularizado,  forma de provisión:  concurso,
adscrición  a  Administracións  Públicas:  administración  Local,  grupo:  C1,  escala:
administración  xeral,  subescala:  administrativa  e  titulación  académica:
bacharelato/técnico. Observacións: promoción horizontal.

Administrativo/a 

Modificación: Código 1004, denominación dos posto: Administrativo/a , dotacións de
postos: 4, complemento de destino: 22, complemento específico: 10.005,24 €, forma de
provisión:  concurso,  adscrición  a  Administracións  Públicas:  administración  Local,
grupo:  C1,  escala:  administración  xeral,  subescala:  administrativa  e  titulación
académica: bacharelato/técnico. Observacións: Unha das prazas promoción interna.

Técnico de Xestión 

Modificación: Código 2001, denominación dos posto: Técnico de Xestión , dotacións de
postos: 1, complemento de destino: 26, complemento específico: 34.099,99 €, forma de
provisión:  concurso,  adscrición  a  Administracións  Públicas:  administración  Local,
grupo:  A2,  escala:  administración  xeral,  subescala:  técnica  e  titulación  académica:
Diplomatura/ Grao Universitario.

Operario/a

Modificación: Código 4009, denominación dos posto: operario/a, dotacións de postos:
2,  complemento  de  destino:  14,  complemento  específico:  8.882,09  €,  forma  de
provisión:  concurso,  adscrición  a  Administracións  Públicas:  administración  Local,
grupo:  AP,  escala:  administración  especial,  subescala:  servizos  especiais,  titulación
académica: Estudos primarios e formación específica: Carné de conducir B.

Terceiro.-  Sometese o expediente a información pública por 20 días hábiles a contar
dende o seguinte da inserción do anuncio no BOP da Coruña, a efectos de presentación
de reclamacións polos interesados, segundo establece o artigo 202 da Lei 2/2015 de 19
de abril, de emprego público de Galicia.

Tamén se publicará na web municipal do Concello www.concellodevaldovino.com. De
non  presentarse  reclamacións,  considerarase  aprobado  de  xeito  definitivo  as
modificacións descritas.

Cuarto.- Remitir copia da mesma á Administración do Estado e ao órgano competente
da Comunidade Autónoma no prazo de 30 días hábiles.

Non obstante, a Corporación acordará o que estime máis convinte.

En Valdoviño, na data da sinatura na marxe 
O alcalde,
Alberto González Fernández”

Sometida a proposta á votación, quedou aprobada pola Corporación; arroxando a 
votación o seguinte resultado:
6 votos a favor dos concelleiros/as do PSdeG-PSOE: Rosana García López, Sergio 
Saavedra Gutiérrez, Benito M. Vega Fernández, Germán Gómez Senra, Tamara 
Sabín Caamaño, e o sr. alcalde. 
3 votos en contra dos concelleiros/as do PP: Ana María Díaz López, Ana Ángeles 
Arroyo Pérez  e Kristel Testa Ameneiros.
2 votos en contra do/a concelleiro/a do BNG: Verónica Hermida García e Andrés 
Rodríguez Rodríguez

3º.-MOCIÓN FAMILIAS DE 5º EI DO CPI ATIOS: “EXCESO DE RATIO NA   
CLASE DE 5º EI”.-

“Valdoviño, 26 de agosto de 2024

As familias do alumnado que cursará 5º de Educación Infantil no CPI Atios de Valdoviño
o curso 2024-25, ante a posibilidade de que a Consellería de Educación non habilite unha
segunda aula cara o vindeiro curso,

EXPOÑEMOS

PRIMERO

Que  no  curso  escolar  2023-24  había  unha  soa  aula  en  4º  de  infantil  con  22  nenos
inicialmente e 24 a final de curso, pola incorporación durante o ano lectivo de dous nenos.
Para este novo curso lectivo, malia que marchan 2 nenos, empezan 3 novos alumnos,  o
que  resultaría  nun  grupo de  25  alumnos  nunha  soa  clase,  un  deles  con necesidades
especiais, xa que logo, para os efectos sería unha ratio de 26 alumnos para o grupo de 5º
infantil.  

SEGUNDO

A resolución  do 10 de  xaneiro  de  2024,  da  Dirección  Xeral  de  Centros  e  Recursos
Humanos,  pola  que  se  de  publicidade  ao  texto  do  acordo  entre  a  consellería  e  as
organizacións sindicais CC.OO., ANPE Y UGT-SP Ensino sobre medidas que melloran o
funcionamento do sistema educativo e as condicións laborais do persoal funcionario e
laboral  docente  da  Comunidade  Autónoma  de  Galicia,  que  imparte  as  ensinanzas
reguladas na Lei Orgánica 2/2006, de 3 de maio, de educación  recolle a redución das
ratios das etapas de educación infantil e educación primaria pasando de un máximo de 25
a un máximo de 20 alumnos por aula, de maneira progresiva.  

TERCEIRO

No citado acordo, no punto 2.1.2 aparece recollido que: Non obstante, aquelas aulas que
ao inicio da aplicación progresiva desta redución de ratios teñan entre 20 e 25 alumnos/as,
non verán incrementado o seu número de alumnos/as reais en toda a duración do
período de aplicación respecto do número real que tivesen no curso anterior”

Este  é  o  suposto  no  qu nos  atopamos  e,  no  caso  de  non habilitar  unha
segunda aula, a Consellería de Educación  non está respectando o citado
acordo.

CUARTO

Ademais, no punto 2.3. di: “Se, nalgún caso excepcional, non se poden cumprir as
novas ratios establecidas, por inexistencia de aulas no centro educativo, no caso
das ensinanzas de educación infantil e primaria, dotarase o centro especialista de
educación primaria máis dos que lle corresponden por catálogo”.

O CPI Atios dispón de aulas para poder dar cumprimento ás novas ratios, e
polo tanto, habilitar unha segunda liña.

QUINTO

Ademais  deste4  incumprimento,  non  se  está  a  valorar  axeitadamente  as
características dos nosos fillos. Dos 25 nenos e nenas que cursarán este ano 5º de
educación infantil,  1 deles ten necesidades educativas especiais. Este alumnado
require maior supervisión que o resto; o cal resulta imposible en aulas masificadas.

Cómpre  ter  en  conta  que  un  grupo  tan  numeroso,  con  nenos  e  nenas  con
particularidades  propias  e  en  idades  tan  temperás,  non  pode  ser  atendidos
axeitadamente polo persoal docente cunha ratio tan elevada.

SEXTO

A  educación  inclusiva,  principio  básico  do  noso  sistema  educativo,  ten  como
propósito lograr o máximo desenvolvemento posible de todo o alumnado. Par iso
requírese unha adecuada atención educativa, valorando a realidade de cada alumno
e alumna,  e poder así ofrecer unha educación de calidade, que garanta a igualdade
de oportunidades a todo o alumnado. En aulas masificadas como as nosas, con esa
cantidade de alumnado con necesidades especiais, que precisa unha atención moito
máis personalizada, esta igualdade de oportunidades non é máis que unha utopía.

SETIMO

Por todo o exposto, as familias dos nenos e nenas que cursarán o quinto curso de
Educación Infantil  no CPI de Atios,  no curso 24/25,  defendendo libremente  os
dereitos dos nosos fillos e fillas, e na procura dunha educación pública de calidade.

SOLICITAMOS

Que para o vindeiro curso 2024/25 se habilite  unha nova unidade en 5º de
educación infantil, contando, así, con dúas aulas para o vindeiro curso escolar.

Atentamente,

Familias 5º EI do Atios”

O  Pleno  da  Corporación  en  votación  ordinaria  e  por  unanimidade  dos  seus
membros á sesión , acordou aprobar a moción das familias de 5º do CPI de Atios
transcrita literalmente.

FORA DA ORDE DO DÍA  

O  Pleno  da  Corporación  ratifica  a  urxenza  da  inclusión  da  moción  do  PP  por
unanimidade.

.-MOCIÓN  DO  GRUPO  MUNICIPAL  POPULAR  DO  CONCELLO  DE
VALDOVIÑO EN RELACIÓN A SOGAMA.-

“EXPOSICIÓN DE MOTIVOS

A medidas deste ano, a Sociedade Galega do Medio Ambiente (Sogama) procedeu
a actualizar o canon de 2024 tralas medidas aplicadas polo Estado no marco da Lei
7/2022,  de  8  de  abril,  de  residuos  e  solos  contaminados  para  unha  economía
circular, como, por exemplo, os impostos ao vertido e á incineración. Uns tributos
que representaron o pasado ano contía  de 9,1 millóns  de  euros  que a  empresa
pública soportou cos seus propios recursos, apoiando aos concellos para non gravar
as arcas municipais.

Ademais, a través dunha orde ministerial, publicada a mediados de 2023, o Goberno
central suprimiu a retribución ao investimento da planta termoeléctrica de Sogama,
comprometida  ata  o  ano  2026,  momento  no  que  finalizaría  a  súa  vida  útil,  e
diminuíu a retribución á explotación da planta de coxeración, ademais de recuperar
o imposto eléctrico do 7%.

Durante o período de exposición da lei estatal  de residuos de 2022, a Xunta de
Galicia presentou alegacións á implantación  dos novos impostos, ao tempo que

pediu á Fegamp que as secundara, facendo esta oídos xordos á solicitude trasladada
polo Goberno autonómico.

Se ben o Estado e o propio partido socialista escúdanse no argumento de que a
aplicación dos impostos ao vertido e á incineración obedece á transposición dunha
Directiva europea, o certo é que, na actualidade, a práctica totalidade dos países
europeos non instauraron estes tributos.

De cara a 2025, procedeuse ao anuncio de que Sogama prevé establecer unha nova
actualización do canon, dada a intención do Estado de dar continuidade a estas
medidas.  Isto  suporía  que,  dunha media  de 66 euros/tonelada  que os  concellos
abonan este ano, grazas á aportación da Xunta, a través dun Fondo de Cooperación
Local (FCL) adicional de 12 euros/tonelada (do contrario, serían 78 euros/tonelada),
o canon próximo exercicio ascendería a 108 euros/tonelada.

Por todo isto,  o grupo municipal  do PP presenta as  seguintes  propostas de
acordo:

1.-Esixir ao Goberno central que dea marcha atrás e suprima todos os impostos que
gravan a actividade do tratamento de residuos.

2.-Esixir ao Goberno central que recupere a retribución ao investimento da planta
termoeléctrica de Sogama, ao que tiña dereito ato o final da súa vida útil (2026).

3.- Unha vez que o Goberno central atenda estas peticións, esixir a Sogama que se
comprometa a non aplicar a suba prevista para 2025.

Firmado: Kristel Testa Ameneiros”

Sometida a moción á votación, quedou rexeitada pola Corporación; arroxando a 
votación o seguinte resultado:
6 votos en contra dos concelleiros/as do PSdeG-PSOE: Rosana García López, 
Sergio Saavedra Gutiérrez, Benito M. Vega Fernández, Germán Gómez Senra, 
Tamara Sabín Caamaño, e o sr. alcalde. 
3 votos a favor dos concelleiros/as do PP: Ana María Díaz López, Ana Ángeles 
Arroyo Pérez e Kristel Testa Ameneiros.
2 votos en contra do/a concelleiro/a do BNG: Verónica Hermida García e Andrés 
Rodríguez Rodríguez

FORA DA ORDE DO DÍA

O Pleno da Corporación ratifica a urxenza da inclusión da moción do PSdeG-PSOE por
unanimidade.

.-MOCIÓN DO GRUPO PSDEG-PSOE: CANON SOGAMA.-

“O Grupo Municipal  do PSdeG-PSOE, ao abeiro do disposto na lexislación  vixente
presenta para o seu debate e votación no Pleno do Concello  de Valdovño a seguinte
proposición en relación á  a suba do cánon que os Concellos abonan a SOGAMA pola
xestión dos seus residuos.

EXPOSICIÓN DE MOTIVOS

A sociedade Xestora de residuos de Galicia SOGAMA que xestiona os residuos de 295
concellos galegos estableceu  en 2019 a bonificación do 10% no canon de lixo aos
Concellos que se comprometeran a reducir o volume de lixo e envases lixeiros así coma
a repercutir esta rebaixa nos recibos á veciñanza.

Desta proposta beneficiáronse os Concellos galegos que  reduciron a cantidade de lixo
xerado cumprindo un dos principios fundamentais na xerarquía de residuos, polo tanto
facendo ben os deberes medioambientais.

Na lei de acompañamento dos orzamentos 2023 coñecíamos a intención de SOGAMA
de suprimir esta bonificación amparándose no aumento dos custos de luz e gas da súas
instalacións,  pero  ante  a  resposta  social  e  por  parte  dos  concellos  que  esta  medida
ocasionou, finalmente o goberno galego tivo que recuar e substituíu esta medida pola
bonificación do 15% condicionada esta vez especificamente á implantación do contedor
marrón e ao traslado aos recibos da rebaixa.
No pasado mes de Xuño de 2024 SOGAMA anunciou a eliminación desta bonificación
do canon para os meses que quedan de 2024.

A consecuencia disto dende o mes de Xullo a taxa de SOGAMA aos Concellos quedou
fixada en 66 euros por tonelada suprimindo ademais  a rebaixa do 15 % da que se
beneficiaban 118 municipios pola implantación do contedor marrón.

Esta cantidade de 66 € calculouse facendo unha media cos 68,05 euros de xaneiro a
xuño e os 88,05 euros estimados para a segunda metade do ano. 

A media  serían  78 euros  pero  lle  restan os  12  euros  procedentes  do fondo de
cooperación local.

Neste momento o goberno galego está a aplicar esta suba a pesar do malestar existente
nos concellos e anuncia novamente que no ano 2025 incrementará a cota que pasará dos
66 euros actuais a 108 € , o que vai ocasionar un gran impacto nas arcas municipais e en
consecuencia tamén no recibo da veciñanza.

O motivo que alega a entidade para xustificar esta suba é o imposto estatal regulado na
Lei 7/22, de 8 de abril, de Residuos y suelos contaminados que provoca uns sobrecustos
imposibles de asumir, botando a culpa disto ao goberno de España.

A realidade é que esta lei ven regular un imposto que impón unha Directiva Europea do
ano  2018  que  grava  a  incineración  e  o  depósito  en  vertedoiro  por  ser  as  formas
medioambientalmente  menos  recomendables  para  a  xestión  de  residuos  e  que  na
actualidade  son  as  formas  preferentes  de  SOGAMA (Incineración  60%;  Vertedoiro
21%).

Isto obriga a SOGAMA ter que asumir o imposto pola súa obsoleta xestión e por non ter
mudado en todo este tempo (dende o ano 2010) a forma de tratar os residuos.

Pero  a  pesar  desta  carga  impositiva  (  cuxa  recadación  está  transferida  á  Xunta  de
Galicia) nos orzamentos da Xunta 2024 se estima que a empresa terá uns beneficios
anuais de aproximadamente 300.000 € polo que non é certo que sexa deficitaria.

A Xunta  non está  a  cumprir  as  recomendacións  europeas  no referente  á  xestión  de
residuos e isto fai  que esteamos moi lonxe de cumprir  os obxectivos de redución e
reciclaxe marcados.

Dende o grupo municipal socialista denunciamos esta situación e esiximos ao goberno
galego que mude a súa política de xestión de residuos cara unha xestión descentralizada
con plantas de proximidade; e primando a redución e a reciclaxe fronte á incineración e
o depósito en vertedoiro, axudando economicamente aos concellos para a implantación
do  contedor  marrón  ou  formas  análogas  de  tratamento  diferenciado  dos  residuos
orgánicos.

E por suposto non grave aos concellos que levan dende o ano 2019 facendo os deberes
cumprindo os compromisos medioambientais coa supresión do 15% da bonificación do
canon.  Nin  utilice  o  fondo  de  cooperación  local,  cuxo  obxecto  é  levar  a  cabo
investimentos  nos  diferentes  concellos,  para  compensar  o  gravame derivado  da  súa
nefasta xestión.

Dende o grupo socialista mostramos a nosa oposición a esta decisión por entender que
existen outros mecanismos que evitarían os sobrecustos que unha xestión obsoleta está a
producir e a vía para asumilos non pode ser repercutilos na cidadanía.

Por todo o sinalado anteriormente, o grupo municipal do PSdeG-PSOE no Concello de
Valdoviño presenta a seguinte:

PROPOSTA DE RESOLUCIÓN

A Corporación Municipal de Valdoviño insta

1. Manter o canon establecido aos concellos galegos adscritos á xestión de residuos en
Sogama de 66,00 euros por cada tonelada de residuos domésticos xestionada, máis o
incremento correspondente ao imposto sobre o valor engadido.

2. Manter a anterior bonificación do 15 % deste canon unitario, cos mesmos requisitos,
resultando  así  un  canon  bonificado  de  56,10  euros  por  cada  tonelada  de  residuos
domésticos  xestionada,  máis  o  incremento  correspondente  ao imposto  sobre o valor
engadido.

3.  Que  se  reparta  a  contía  de  12.100.000  millóns  de  euros  en  concepto  de  Fondo
Ambiental  entre  todos  os  concellos  galegos,  utilizando  como  criterio  de  reparto  o
número de toneladas depositadas por cada concello. Trátase de diñeiro que pertence ás
entidades locais ao seren detraído do Fondo de Cooperación Local. 

4-. Que achegue a SOGAMA a cantidade total recadada en concepto de imposto sobre o
depósito de residuos en vertedoiros, a incineración e a coincineración de residuos para
implementar bonificacións no canon dos concellos. Deste xeito, cumprir os obxectivos
marcados coa creación deste tributo, como poden ser: 

4.a. Promover a redución da produción de lixo e/ou incrementar a reciclaxe dos envases
lixeiros. 

4.b. Trasladar esta rebaixa aos recibos da veciñanza e implantar a recollida separada da
materia orgánica. 

4.c. Instaurar un programa de compostaxe domiciliario e/ou comunitario en concellos.

5.  Incrementar  as  subvencións  aos  concellos  para  implantación  de  medidas  que
contribúan  á  reciclaxe  dos  biorresiduos,  na  medida  en  que  boa  parte  dos  pequenos
concellos  non  dispoñen  dos  recursos  para  a  implantación  da  recollida  selectiva  da
fracción orgánica.

6. Que se constitúa unha comisión de traballo entre SOGAMA, as consellerías de Medio
Ambiente e Facenda e a FEGAMP para determinar as condicións do canon para o ano
2025 -antes da aprobación do Proxecto de Orzamentos da Comunidade Autónoma para
ese  ano-  e  debater  sobre  o  cambio  de  modelo  de  xestión  de  residuos  en  Galicia,
incluíndo o debate sobre a fórmula que permita a cada concello, con independencia da
súa dimensión, acceder á redución do canon aínda que non incorpore o quinto contedor,
e  valorando  para  a  aplicación  desa  redución  o  compromiso  de  cada  concello  na
aplicación da compostaxe individual ou comunitaria ou financiando modelos de xestión
alternativos.

7. Ampliar as plantas de biorresiduos existentes como estaba previsto no Plan de xestión
de residuos urbanos de Galicia 2010-2022 para favorecer a xestión de proximidade.

En Valdoviño, a 5 de setembro de 2024
Asinado: Rosana García Lopez
Voceira do Grupo Municipal Socialista de Valdoviño”

Sometida a moción á votación, quedou aprobada pola Corporación; arroxando a 
votación o seguinte resultado:
6 votos a favor dos concelleiros/as do PSdeG-PSOE: Rosana García López, Sergio 
Saavedra Gutiérrez, Benito M. Vega Fernández, Germán Gómez Senra, Tamara 
Sabín Caamaño, e o sr. alcalde. 
3 votos en contra dos concelleiros/as do PP: Ana María Díaz López, Ana Ángeles 
Arroyo Pérez e Kristel Testa Ameneiros.
2 votos a favor do/a concelleiro/a do BNG: Verónica Hermida García e Andrés 
Rodríguez Rodríguez

II. CONTROL DE ACTIVIDADE DO PLENO

4º.-DAR CONTA DE DECRETOS DA ALCALDÍA EMITIDOS NO MES DE   
AGOSTO DE 2024.-

Dáse conta ao Pleno, en virtude do artigo 42 do R.D. lexislativo 2568/86 do 28 de
novembro  polo  que  se  aproba  o  Regulamento  de  Organización,  Funcionamento  e
Réxime Xurídico das Entidades Locais, dos decretos ditados no mes de agosto de 2024,
que  comprenden  do  número  396 ao  479 aos  efectos  de  control  e  fiscalización  dos
órganos de goberno local, conforme ao previsto na Lei Reguladora das Bases de Réxime
Local. 

A documentación relativa a este asunto comprensiva de listado numerado e extracto do
asunto  entregouse  e  estivo  a  disposición  dos/as  concelleiros/as  con  anterioridade  á
sesión plenaria. 

Os/as concelleiros/as tomaron coñecemento das resolucións da Alcaldía.

5.- ROGOS E PREGUNTA.-

Constan no arquivo audiovisual incorporado a Acta.

ACTA DE REUNION

Generada el Viernes, 27 de Septiembre de 2024 08:48:10
==============================================================
Asunto     : Pleno ordinario de Septiembre 2024
Fecha Inici: Miércoles, 25 de Septiembre de 2024 09:47:21
Fecha Fin  : Miércoles, 25 de Septiembre de 2024 11:16:21
Duración   : 01:29:00

- HTML -----------------------------------------------------------------------------

https://valdovino.seneca.tv:443/watch?
id=OWQ0ZDZjY2UtNTFiMy00ZDIwLTkxMGQtOTVlYjA2ZTIyYWQz

- Media (MASTER) -------------------------------------------------------------------

[1] Video H264, 720p, Mono, 725 MiB
Url  -
https://valdovino.seneca.tv:443/s/afeG807sPfmADKcKnPN25ySkYLsmUlVHTUAVns
pml3BoucU3.mp4
SHA512  -
63450ca56601ba91c1188054ed40b54b6e7b765e79e74c54bd77d83dec85ad8ec24283e
c6ea075d53bc7f0cd8be232c121c49349d18eebe9a8a3fcf37fb13243

- Media (PROXYS) -------------------------------------------------------------------

[1] Video H264, 480p, Mono, 562 MiB
Url
https://valdovino.seneca.tv:443/s/Ifg41kAJiluL9ILJVvmMRwM6Zxn2r7PyaNGL7QO
UWK6bcmSD.mp4
SHA512  -
08a11257a3b60b25e47e99b18323e27cf8b6fede8e92d307e0d9e82ec699581daa74707
f868c5810ef7f5b94266a3befa4ef89a292c63aeb89fa03e65a24ee3b

- Minutaje -------------------------------------------------------------------------

00:01:46   : 1º.- Aprobación, se procede, do borrador da acta da sesión
             anterior: 01.08.2024 (ordinaria).
00:02:05   : 2º- Aprobación inicial da modificación puntual da relación de
             postos de traballo do Concello de Valdoviño (administrativo de
             contratación, administrativo, técnico de xestión e operario).-
00:04:13   : 3º.- Moción Familias de 5º EI do CPI Atios: “Exceso de ratio na
             clase de 5 de EI”.-
00:19:43   : Moción PP: Solicitud de supresión de impostos que gravan a
             actividade de residuos
00:34:45   : Moción PSOE: Canon Sogama
00:46:13   : 4º.- Dar conta de decretos da alcaldía emitidos no mes de agosto
             de 2024.
00:49:05   : 5º.- Rogos e preguntas.
01:29:00   : [FIN]

                                  -- o --

Sen máis asuntos que tratar,  o Sr.  Alcalde-  Presidente,  da por rematada e levanta a
sesión sendo ás nove horas e trinta e seis minutos deste día, do que como Secretaria,
estendo a presente Acta e CERTIFICO, que leva anexo o arquivo audiovisual asinado
electronicamente e no que se atopa recollido o contido íntegro das intervencións, que se
incorpora ao expediente.

Conforme o artigo 3 do Decreto 24/2018, de 15 de febreiro, sobre os libros de actas e de
resolucións das entidades locais galegas, a presente Acta, identificada co nº 11/2024, e o
seu  arquivo  audiovisual  incorpóranse  ó  Libro  Electrónico  de  Actas  do  Pleno
correspondente ao ano 2024.

/Documento datado e asinado electrónicamente pola secretaria municipal e polo sr. 
Alcalde na marxe esquerda/

C
V
D
:
 
s
F
3
5
Z
s
d
U
Y
H
M
d
C
R
N
I
s
P
Q
l

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
C
a
r
l
o
t
a
 
G
o
n
z
á
l
e
z
 
N
a
v
a
r
r
o
 
 
(
F
E
C
H
A
:
 
2
7
/
0
9
/
2
0
2
4
 
1
0
:
4
2
:
0
0
)
 
,
 
 
A
l
b
e
r
t
o
 
G
o
n
z
á
l
e
z
 
F
e
r
n
á
n
d
e
z
 
 
(
F
E
C
H
A
:
 
2
7
/
0
9
/
2
0
2
4
 
1
2
:
5
7
:
0
0
)
 

V
e
r
s
i
ó
n
 
i
m
p
r
i
m
i
b
l
e
 


